Павлодар облысының білім беру басқармасы, Аққулы ауданы білім беру бөлімінің
«Малыбай жалпы орта білім беру мектебі» КММ
БАСТАУЫШ СЫНЫП ОҚУШЫЛАРЫНЫҢ МӘНЕРЛЕП ОҚУ ДАҒДЫСЫН  ҚАЛЫПТАСТЫРУДЫҢ  ЖОЛДАРЫ
Набиуллина Зульфия Минигараевна
бастауыш сынып мұғалімі

Қазіргі таңда  қоғамның әлеуметтік – экономикалық жағынан дамуы барысында әлеуметтік сұраныс негізі жан-жақты дамыған тұлғаның белсенді әрекеті мен ғылыми саналы көзқарасын қалыптастыруды қажет етеді. Оның бүгінгі жаңа қоғам мүддесіне лайықты жан-жақты жетілген, бойында ұлттық сана – сезім, ұлттық психология қалыптасқан ертеңгі қоғам иегері боларлық, парасатты азамат тәрбиелеп өсіру, оған жүйелі жәрдем беріп, ынта – ықыласын дұрыс бағыттайтын, қабілет-қасиеттерін дамытатын мектеп мұғалімдері.

Сондықтан, бұл жайында Елбасы өзінің дәстүрлі Қазақстан халқына Жолдауында қазіргі замандық білім беруді дамыту, мамандардың біліктілігін арттыру және білімдерін жетілдіру істерін басты басымдылықтар қатарында көрсетіп, оны шешудің жолдарын нақтылап берді. 


Бұл ретте қазір оқыту процесін өмір тәжірибесіне сай құру және оқушыларды дағдылар мен ептілікке жаттықтырып, білімді тәжірибе кезінде пайдалануға ерекше мән беріліп отыр. Білімді тәжірибеде пайдалану мәселесі, бір жағынан, оқушының оқуда алған ұғымдарымен терең қалыптасуына байланысты келсе, екінші жағынан дағдылану әрекетіне де байланысты. 

Ал дағды қалай пайда болады? Көпшілік дағдының жаттығуға машықтану нәтижесінде қалыптасатынын жақсы біледі. Дегенмен, дағдының пайда болуы, негізінен, сананың, ойдың қатысымен меңгеріліп, әрекеттерді қайталаудан пайда болады деп түсіну керек. 

Оқушы осы әрекеттерді орындау кезінде дағдыларға төселеді және дағдыланудың салдарынан бұрын қиын деп саналатын істер үйреншікті іске айналады. Жаттығу нәтижесінде әрекеттер үйреншікті іске айналып, оны орындау жеңіл келеді. Міне, осы қасиетті дағды деп атайды.

Жүргізілген зерттеулерге қарағанда дағдының қалыптасу жолы белгілі үш кезеңнен тұрады:


а) талдау кезеңі; ә) біріктіру кезеңі; б) автоматтану кезеңі;

Дағдыланудың бұл кезеңдері баланың мектепке алғаш келген күнінен басталады. 
Бастауыш сынып оқу сабағында оқушының оқу дағдысын қалыптастыру негізінде оқығанды қабылдату, түсіну мүмкіндігін арттыру мақсаты көзделгенімен, оны іске асыру әсіресе 1-сыныпта өте қиын. Өйткені өмір тәжірибесі аз кішкентай алты жасар баланың бар ынтасы дыбысты тану, таныған дыбыстарының басын құрап буын жасау, буыннан сөз, сөзде сөйлем құрап оқуда болады да, оқығанының мазмұнын бірден меңгеріп кете алмайды. Ана тілі сабақтарындағы оқу дағдыларының бірі – мәнерлеп оқыту жұмысы жүргізіле тұрғанымен, бұл мәселеге әлі күнге дейін мектептерде жеткілікті көңіл бөлінбей келе жатқаны, бұл жұмыстың ұшқыны бар деген мектептердің өзінде оқта-текте жүйесіз, мақсатсыз өткізілетіні, бұған себеп бастауыш сыныптардағы мәнерлеп оқыту жұмыстарының немқұрайлы болатындығынан екендігі айтылады.
Оқушылардын оқу дағдысын қалыптастырып, оқуға үйрету, білімді саналы меңгерту -оқу сабақтарындағы басты талап.Оқу сабақтарында оқудың екі түрі пайдаланылады.Олар: дауыстап оқу және іштей оқу.Оқудың бұл түрлерінің екеуінде де дұрыс оқу, шапшаң оқу және түсініп оқу талаптары орындалуға тиіс. 
Осыған сәйкес бастауыш сыныптың жалпы білім беретін мектеп бағдарламасында оқушылардың оқу дағдысына қойылатын талаптар көрсетіледі.
	2-сынып
	3-сынып
	4-сынып

	Оқу дағдысы
	Мәнерлеп оқу
	Оқу дағдысы
	Мәнерлеп оқу
	Оқу дағдысы
	Мәнерлеп оқу

	1.Дұрыс оқу
	1.Әуезді-сазды ерекшеліктерін сақтап оқу.
	1.Дұрыс оқу
	1.Әуезді-сазды ерекшеліктерін сақтап оқу.
	1.Дұрыс оқу
	1.Әуезді-сазды ерекшеліктерін сақтап оқу.

	2.Түсініп оқу
	2.Сөз екпінін дұрыс қойып оқу.
	2.Түсініп оқу
	2.Сөз екпінін дұрыс қойып оқу.
	2.Түсініп оқу
	2.Сөз екпінін дұрыс қойып  оқу.

	3.Шапшаң оқу

1.35-45
2.50-60
	3.Ой екпінін дұрыс қойып оқу
	3.Шапшаң оқу

1.60-70
2.70-80
	3.Ой екпінін дұрыс қойып оқу
	3.Шапшаң     оқу

1.75-85
2.85-90
	3.Ой екпінін дұрыс қойып оқу

	
	4.Кейіпкердің көңіл- күйін сезіне оқу
	
	4.Кейіпкердің көңіл-күйін сезіне оқу
	
	4.Кейіпкердің көңіл- күйін сезіне оқу


Оқушылардың оқу дағдысына қойылатын бағдарламалық талаптар

1-кесте

 Осы аталған бағдарламалық талаптардың ішінде оқушылардың мәнерлеп оқу дағдысын қалыптастыру жұмысы – ең маңызды.

              Мәнерлеп оқуды үйрету үшін әр мұғалім оқу сабағына немқұрайлы қарамай‚ жан–жақты дайындалуы керек. Мәнерлеп оқуды ұйымдастыру үшін‚ оқушы сөйлемді немесе мәтінді оқығанда‚ қалай дем ала білу керек, дауыс қалай шығуға тиіс, дикция қандай болуы қажет.Осының барлығын мұғалімнің өзі айқын білгені жөн. Мұғалім көбнесе өзі мәнерлеп оқу арқылы оны оқушыға үйрете алады. Сондай–ақ мәнерлеп оқуды радио мен теледидарды, магнитофонды кең пайдалану арқылы да үйретуге болады.
      Оқу сабақтарында сөздік жұмысына әдейі кезең бөлінбейді. Алайда сөздік жұмысы сабақтың өң бойынан орын алады. Мәтінде кездесетін түсініксіз сөздер мен  ұғымдарды түсіндіру үш кезеңде жүргізіледі. Яғни шығарманы оқу басында, барысында және оқып болғанан кейін. Осы жерде ескере кететін жәй, өлең оқу барысында қиын сөздер мүлде түсіндірілмейді. Өйткені өлеңнің ырғақ, дауыс мәнері бұзылып тыңдаушыға әсері азаяды.
      Мысалы, 1−сыныпта мәтінмен жұмыстың ең қарапайым түрі мәтінді бөліке бөлікке бөлу, әр бөлікке лайықты ат қою түрінде жүргізілсе, екінші сыныптарда жоспар құрумен ұштасып, 3-4 сыныптарда бұл жұмыстар күрделене түседі. Бөлінген бөліктерге шағын жоспар құру, оған сүйене отырып толық мазмұндау, қысқартып айту, жаққа шаққа қойып айту т.б.жұмыстарды жүйелі ойластырған жөн. Бұл жұмыстар оқушының мәтінді толық түсінуіне, қайталап оқуына тірек болады және оқу техникасын жетілдіріп қана қоймай, кітап оқуға ынтасын арттырып, жалықпай оқуға дағландырады. Бастауыш сынып оқушыларының оқу дағдысын қалыптастыруға қойылатын талаптарды төмендегіше топтастыруға болады
                Мәнерлеп оқуға қойылатын талаптар.
Мәнерлеп оқу дегеніміз – мәтіндегі сөздердің мағынасын бұзбай, дыбысталуы жағынан анық етіп, жатық оқу.
Оқушыларды түсініп оқуға дағдыландырудың бір жолы алдын ала дайындық әңгіме өткізу болып табылады. Сондай-ақ мәтін оқылмас бұрын бақылау, экскурсия жасау, тәжірибе жасау жұмыстары да түсініп оқуға жәрдем етеді. Түсініп оқуға қорытынды әңгіменің де тигізетін пайдасы мол
         Сөйлеу техникасы мен оқудағы дауыс маңызын меңгеру.
 Дауыс сөйлеуші адамның сөзін, өзіндік үнін, көңіл-күйін тыңдаушыға бағыттап отырады.
Дауыстың естілуі – тию – физиологиялық әрекеттің нәтижесі.
Адам сөйлеуге ыңғайланғанда тыныс алу мүшесі арқылы ауа жұтады. Осы кезде өкпе кеңейіп, сөйлей бастасымен, өкпедегі ауа сыртқа қарай шығуға бағытталады. Өкпеден қайтқан ауа тамақтағы дауыс шымылдығының аз-кем тосқауылына кездеседі. Себебі дауыс шымылдығы дегеніміз тамақтың ішкі жағында кеңірдектің екі жағынан бір-біріне қарсы біткен жиырмалы ет. Ол бірде керіліп, бірде жымдасып тұрады. Өкпеден ауа қайтқанда осы дауыс шымылдығы керіліп тұрса, діріл пайда болып үн шығады.
Мәнерлеп оқу дауыстың өзіне де қатысты. Дауыс неғұрлым таза, күшті шықса, оқу да мәнерлі болады. Ол үшін әр оқушы даусын күте білу қажет. Дауыс желбезегіне онша күш келтірмеу, суық күндерде далада азырақ сөйлеу, суыққа шалдықпау – дауыс күшті мен оның тазалығын, үнін сақтаудың басты шарты.
«Мәнерлеп оқу -оқушылардың тартымды, әсерлі сөйлеуінің бір түрі, өйткені ол-дұрыс айтуды (орфоэпия) және байланыстырып сөйлеуді еске түсіреді де, сөздің неғұрлым түсінікті болуын қарастырады», - деп, А. Әбілқаев өзінің еңбегінде көрсетті. [3, 97] 
                Ал, әдіскер – ғалым С. Рахметова өзінің еңбегінде: «Мәнерлеп оқу дегеніміз- дауыс интонациясы арқылы автордың ойын білдіру, мазмұндық ой екпінін дұрыс қоя білу, ақырында оқығанды түсініп, кейіпкердің көңіл-күйін сезіне білу», - деп көрсетеді. [4, 51] 
 Мәнерлеп оқудағы дикцияны қалыптастыру.
         Айтудың ашықтығы (дикция) мен тазалығы. Мұғалім мектеп табалдырығын алғаш аттаған балалардың сауатын ашып, оқу-жазуға үйретеді. Мұғалім балаға нені қалай үйретсе, солай қалыптасады. Сондықтан мұғалімнің өз сөзі анық, ашық айтылуы тиіс. Оның сөйлеу тілінде сөзінде дыбыстарында мүкіс болмауы керек, себебі шәкірт өз ұстазына еліктейді.
        Оқушылардың мәнерлеп оқу дағдысы төмендегі іскерлік пен дағдыларды игеру нәтижесінде жүзеге асады:

1.Оқушылардың тілдік дыбыстың жүйесін меңгеріп, әр дыбысты жеке       тұрғанда да, басқа дыбыстармен тіркесте тұрғанда да, әдеби тіл нормаларын сақтап айтуы. Бұл іскерлікті оқушылар фонетика, орфоэпиямен шұғылдану арқылы игереді.

2.Сөйлегенде барлық сөзді, қосымшаларды саралап айту іскерлігі.

3.Сөйлемде логикалық екпінді дұрыс сақтап айту іскерлігі.

4.Интонацияны дұрыс қолдану дағдыларын игеру, сөйлеу қарқынын анықтау іскерлігі.

Оқушыны осы аталған іскерліктерге үйретуде фонетика, орфография, орфоэпия, синтаксисті оқытуға орай дауысты және дауыссыз дыбыстардың айтылуындағы ерекшеліктерді, қатаң, ұяң, үнді дыбыстардың айтылу ерекшеліктерін меңгерту, сөйлем соңына қойылатын (сұраулық, лептік, нүкте, сондай-ақ, үтір, қос нүкте, сызықша) тыныс белгілерін, дауыс ырғағын айтылуына қарай дұрыс қоя білу, сөзді буынға дұрыс бөлу, тасымалдау, сөзге дұрыс екпін түсіріп айта білуге үйретуіміз керек.

Сонымен қатар, мұғалім оқу сабақтарында оқушылардың мәнерлеп оқу дағдысын қалыптастыруда үнтаспаларды ұжымдық тыңдауды жүйелі ұйымдастыру, соңынан ол туралы пікір алысу, тұтас мәтінге талдау жасап, оны жатқа айтқанда  не естірте оқығанда, қандай тартымды сөйлеу элементтерін келтіре пайдалану, интонацияны дұрыс айтуға жаттықтыру сияқты көптеген жұмыстар жүргізулері тиіс.

Мұндай тапсырма түрлері бастауыш сыныптың «Әдебиеттік оқу» оқулықтарында да көрініс тапқан.Мәтіннен кейін берілетін сұрақтар мен тапсырмаларда: «Өлеңге сай ырғақты таңдап ал!», «Өлеңді мәнерлеп оқыңдар!», «Мәтіндегі шешендік сөздерді тауып, мәнерлеп оқы!» деген сияқты тапсырмалар кездеседі.Бұл тапсырмаларға қоса мұғалім қосымша жұмыстар жүргізбесе, оқушының мәнерлеп оқу дағдысының қалыптасуы өз дәрежесінде болмайды.Себебі, оқулықта берілген тапсырма аздық етеді. Жалпы білім беретін мектептің 4-сыныбына арналған «Әдебиеттік оқу» оқулығында берілген тапсырмаларға талдау жасайтын болсақ, ол төмендегі кестеде көрсетілген.(2-кесте)

           Мәнерлеп оқу – оқудың ең жоғарғы түрі.  Оқушылардың мәнерлеп оқу дағдыларын қалыптастыру үшін мұғалім сабақ үстінде төмендегідей жұмыс түрлерін жүргізіп отыруы тиіс:

· мәтіндегі (үзіндідегі) қай қатарларды дауыстап, қуанышты, ал қай қатарларды қалыпты жағдайда, жай, мұңды оқыр едің? Неге?

· нағыз батырдың өзін қарсы алып тұрғандай болып оқуға тырыс

· тыңдармандарымыз біздің кейіпкерлеріміздің әрқайсысының ерекшеліктерін аңғаратындай дәрежеде оқуға, асықпай оқуға тырыс;

· бірнеше сөздерді топтап оқуға, әңгімедегі (аңыздағы, өлеңдегі) негізгі ойды беретін сөйлемдерді дауыс ырғағымен  бөліп оқуды үйрен және т.б.

Баланың кез келген туындыны келістіре оқуы-үлкен өнер.Сол өнерге үйрететін, үлгі көрсететін–мұғалім.Сондықтан мектеп мұғалімі шәкіртті оқуға үйретуді үнемі жүйелі жүргізіп, үлгісін көрсетіп отырады.

Мысалы:Ә. Тәжібаевтың «Жарық түнде жайлауда» өлеңіне  оқушыларға мәнерлеп оқу құралдарын арнайы белгілермен көрсетіп беруге болады.                                        

Жарық түнде жайлауда

Ә. Тәжібаев

Жарық түнде, /жазық дала, /жайлауда,

Шаршамаймыз/ атқанша таң /ойнауға,

Ай астында/ алтыбақан/ тербеліп,

Үйренгенбіз /толқынды жыр /толғауға.

· қосып оқу

· ( тоқтау ) кідіріс жасау

· көтеріп оқу

· дауысты төмен түсіріп оқу 

Мұғалім бұл жұмыстарды жүргізу барысында оқушылардың мәнерлеп оқуды игеруге бағытталған алғашқы бастамасынан бастап арнаулы есеп жүргізіп отыруы керек.(3-кесте)

2 -  сынып оқушыларының мәнерлеп оқу деңгейін есепке алу диагностикасы

2-кесте

	Р/с
	Оқушылардың    

      аты-жөні
	Дауыс ырғағы
	Дикциясы
	Интонациясы
	Пауза жасауы

	1
	Ғаллам Елхан
	Z
	(
	Z
	(

	2
	Асан Диляра
	(
	(
	(
	(

	3
	Ергаипова Альбина
	(
	(
	(
	(

	4
	Әмрен Ислам
	(
	(
	(
	O

	5
	Күлікбай аружан
	(
	(
	O
	(


Кестедегі шартты белгілер: Z - өте жақсы; (- жақсы; (- орташа; О – төмен.
Бұл кесте оқушылардың мәнерлеп оқу деңгейлерінің  қандай екендігінен мәлімет береді және мұғалімге дағдыны әрі қарай дамытуды ойластыруына мүмкіндік туғызады. 

Біздің сөз етіп отырғанымыз – сыныптағы «Әдебиеттік оқу» сабағының бір бөлігі болғандықтан, осы сабақта оқушылардың мәнерлеп оқу дағдысын қалыптастырудың бірнеше жолдарын қарастыруға болады. Олар:

1.Бастауыш сынып мұғалімінің өзі мәнерлеп оқу арқылы оны оқушыларға үйрету.

2.Өз бетінше тапсырмаларды орындату арқылы мәнерлеп оқуға үйрету.

3.Көркем сөз шеберлерінің сөздері жазылған үнтаспаларды тыңдату, ондағы ерекшеліктерді       аңғарту арқылы мәнерлеп оқуға үйрету.

4.Тұтас мәтінді жатқа айтқанда не естірте оқығанда қандай тәсілдер қолданылатынына талдау жасау негізінде мәнерлеп оқуға үйрету.

5.Мәтінге мәнерлеп оқу құралдарын арнайы шартты белгілермен көрсетіп беру арқылы мәнерлеп оқуға үйрету.

       Бұл жұмыстар оқушылардың жоғарыда аталған іскерліктері мен дағдыларын игеруіне көмектеседі.
        Қорыта келгенде, оқушылардың мәнерлеп оқу дағдысын қалыптастыруда, көркем шығарманың көркемдігін сақтай отырып, дауыс ырғағының барлық мүмкіндігін пайдалана оқып, оны үйрете білу-үлкен өнер.Сондықтан әрбір мұғалім бала оқытуды үлкен өнер деп бағалап, өзі де өнерлі болуы керек.
         «Балаға білімді қалай тиімді игертсем, мәнерлеп оқуға, сабаққа деген қызығушылығын қалай арттыра түссем» ,- деген ой осы еңбекті жазуға, жаңа бетбұрысқа бағыт жасатып, жаңа педагогикалық іс-тәжірбиелерді құрғызды.
Ана тілі сабағында оқушылардың шығармашылық қабілетін дамытуда     
 сын тұрғысынан жобасын қолдану барысында көптеген жетістіктерге жеттім. Ең бастысы оқушылардың сабаққа деген қызығушылығы артып, олардың бір-бірімен пікір таластырып ашық сөйлеу, еркін сөйлеу дағдылары қалыптаса бастады. Ана тілі сабағында оқушыларды мәнерлеп оқуға машықтандыруда жасалған іс-тәжірибелер арқылы оқушылардың мәнерлеп оқу белсенділігі артып, білім сапасының көтерілгені байқалуда.

